
Føroysku oljufeløgini boraðu turran brunn

Bæði tey føroysku oljufeløgini, Faroe Petroleum og Atlantic Petroleum boða í 

morgun frá, at Spaniard East leitibrunnurin á bretska landgrunninum var 

turrur, og at brunnurin nú verður tiptur og fráfarin. Hóast úrslitið av 

brunninum ikki er nøktandi fyri feløgini, so gera tey bæði vart við, at tey 

høvdu ongar útreiðslur av sjálvari boringini, nú tey vórðu borin. Faroe 

Petroleum átti annars 8,4% av brunninum og Atlantic Petroleum 3,24%. 

Fyristøðufelag var Premier Oil. Borað varð niður á 3.260 metrar. Hini feløgini, 

sum vóru við vóru Cairn Energy, Serica, Mærsk Oil og Parkmead. Faroe 

Petroleum hevur annars eina virkna leitiskrá fyri 2013, og felagið bíðar enn 

eftir úrslitinum frá North Uist brunninum vestan fyri Hetland. Atlantic 

Petroleum hevur somuleiðis fleiri brunnar í síni leitiskrá og er í gongd við at 

bora tveir brunnar í løtuni, Brugdan 2 og Polecat.

